
Ака1fістъ прест7е1й бцdе пре1дъ є3z2 i3ко1ной i4верскаz 
 

 
Кондaкъ №. 

 Взбрaнной воев0дэ, вLчцэ нaшей бцdэ, похв†льнаz пBніz прин0симъ ти2 раби2 
твои2, ћкw пришeствіемъ чcтнaгw w4браза твоегw2 стzжaвшіи щи1тъ крёпкій, стёну 
неwбори1мую и3 стрaжа неусhпна. тh же, ћкw и3мyщаz держaву непобэди1мую, 
покрhй и3 защити2 нaсъ, вLчцэ, t всёхъ врагHвъ ви1димыхъ и3 невиди1мыхъ и3 
и3збaви t всsкагw вредA, душeвнагw и3 тэлeснагw, да зовeмъ ти2:  
Рaдуйсz, бlгaz вратaрницэ, двє1ри р†йскіz вBрнымъ tверзaющаz. 

Јкосъ №. 
ЃгGлъ предстaтель п0сланъ бhсть рещи2 бцdэ, є3гдA падE є4й жрeбій ґпcльскагw 



служeніz въ земли2 јверстэй: не разлучaйсz їеrли1ма, жрeбій же, тебЁ пaдшій, 
просвэти1тсz въ послBдніz дни6, ты2 же и4маши потруди1тисz въ земли2, ю4же тебЁ 
бGъ и3зв0литъ. Тёмже рaдуйсz, є4юже є3ђліе бlговэсти1тсz:  
Рaдуйсz, є4юже јдwльскаz прeлесть ўпраздни1тсz.  
Рaдуйсz, є4юже влaсть кнsзz тьмы2 разруши1тсz:  
Рaдуйсz, є4юже цrтво хrт0во ўтверди1тсz.  
Рaдуйсz, пaдшихъ во тьмY їдwлослужeніz къ свёту є3ђліа воззвaніе:  
Рaдуйсz, t рaбства діaволу, въ своб0ду слaвы ч†дъ б9іихъ приведeніе.  
Рaдуйсz, гот0ваz служи1тельнице сн7а своегw2 и5 бGа:  
Рaдуйсz, послушaніемъ преслушaніе є4vы и3сцэлsющаz.  
Рaдуйсz, высото2 добродётелей:  
Рaдуйсz, глубино2 смиренномyдріz.  
Рaдуйсz, є4юже невёрніи познаю1тъ творцA:  
Рaдуйсz, є4юже вёрніи ўсыновлsютсz nц7Y. 
Рaдуйсz, бlгaz вратaрницэ, двє1ри р†йскіz вBрнымъ tверзaющаz. 

Кондaкъ в7. 
 Ви1дzщи с™az дв7а ди1вное и3 н0вое њ себЁ промышлeніе б9іе, ћкw рабA гDнz, 
при1снw гот0ваz твори1ти в0лю є3гw2, возопи2: Ґллилyіа. 

Јкосъ в7. 
 Рaзумъ недоразумэвaемый глаг0ла ЄгGльскагw, разyменъ тебЁ, пречcтаz, творS 
гDь, ўпрaви шeствіе твоE къ горЁ ґfHнстэй, и3дёже проповёдасz тоб0ю є3ђліе, и3 
тaкw kви1сz жрeбій тв0й. мы2 же рaдостнw вопіeмъ:  
Рaдуйсz, њс™и1вшаz ґfHнъ свои1мъ пришeствіемъ:  
Рaдуйсz, низложи1вшаz тaмw јдwлwвъ.  
Рaдуйсz, насади1вшаz тaмw вёру и4стинную:  
Рaдуйсz, невёріе tгнaвшаz.  
Рaдуйсz, въ жрeбій себЁ г0ру сію2 и3збрaвшаz:  
Рaдуйсz, бlгодaть семY мёсту њбэщaвшаz.  
Рaдуйсz, вBрнымъ, живyщимъ въ нeй, подaтельнице земнhхъ бл†гъ:  



Рaдуйсz, спорyчнице вёчнагw и4хъ сп7сeніz.  
Рaдуйсz, тeплаz ходaтаицэ њ живyщихъ въ жрeбіи твоeмъ:  
Рaдуйсz, всёхъ врагHвъ и4хъ ўстрашeніе.  
Рaдуйсz, млcть сн7а своегw2 до скончaніz вёка мёсту семY њбэщaвшаz:  
Рaдуйсz, бlгодaть є3гw2 неtстyпною бhти предрeкшаz. 
Рaдуйсz, бlгaz вратaрницэ, двє1ри р†йскіz вBрнымъ tверзaющаz. 

Кондaкъ G. 
 Сjла вhшнzго заступлeніемъ бGом™ре њсэни2 с™yю г0ру и5 ўдHліz и3 дє1бри є3S, 
ћкw село2 прострaнное показA, всBмъ въ и4ноческой жи1зни хотsщимъ жaти сп7сeніе, 
внегдA пёти си1це: Ґллилyіа. 

Јкосъ G. 
 И#мёz промышлeніе њ жрeбіи своeмъ, лю1дехъ јверскіz земли2, ўстр0ила є3си2 въ 
мёстэ, и3дёже самA къ ґfHну пристaла є3си2, nби1тель р0ду и4хъ, въ ти1хое 
пристaнище и4щущымъ сп7сeніz, хотS даровaти є4й въ щи1тъ и3 њграждeніе їкHну 
свою2, да вси2 взывaютъ:  
Рaдуйсz, послaвшаz проповёдницу є3ђліz въ зeмлю јверскую:  
Рaдуйсz, њбрати1вшаz сію2 странY t прeлести јдwльской къ свёту хrт0ву.  
Рaдуйсz, џтрасли неувzдaемыz розго2, ди1вную лозY нjнэ даровaвшаz:  
Рaдуйсz, t неS произрасти1вшаz гр0здіе чудeсъ и3 благjz вёры.  
Рaдуйсz, сaдъ дух0вный на ґfHнэ насади1вшаz:  
Рaдуйсz, струю2 и3з8 негw2 просвэщeніz д¦0внагw странЁ јверстэй и3сточи1вшаz.  
Рaдуйсz, є3vfЂміа златословє1сныz ўстA:  
Рaдуйсz, тwрни1кіа непобэди1маz крёпосте.  
Рaдуйсz, всёхъ бlгочести1выхъ ўкрэплeніе:  
Рaдуйсz, и4нокwвъ њграждeніе.  
Рaдуйсz, ти1хое пристaнище и4щущихъ сп7сeніz:  
Рaдуйсz, вёчный пок0й и5мъ ўготовлsющаz. 
Рaдуйсz, бlгaz вратaрницэ, двє1ри р†йскіz вBрнымъ tверзaющаz. 

 



Кондaкъ д7. 
 Бyрю внyтрь и3мёz помышлeній сумни1тельныхъ, честнaz вдови1ца, ћже въ нікeи, 
смzтeсz, зрS копіeмъ в0ина їкwноб0рца прободeну с™yю и3 чти1мую їкHну бGом™ре 
и3 Єбіе и3сточи1вшу кр0вь, и3 стрaхомъ њбдержи1ма, да не порyгана бyдетъ с™az їкHна, 
съ моли1твою слезоточaщи ввeрже ю5 въ м0ре. ўви1дэвъ же ю5 прsмw верхY воды2 пyть 
творsщу и3 текyщу къ зaпаду, возопи2 съ весeліемъ: Ґллилyіа. 

Јкосъ д7. 
 Ви1дэша и4ноцы с™hz горы2 ћвльшійсz въ м0ри ћкw плaмень, ћкw ст0лпъ џгненъ, 
є3г0же вeрхъ досzзaше нб7си2, ћкw сlнце сіsющее, и3 въ нощи2 притек0ша къ крaю 
м0рz, и3 ви1дэвше с™yю їкHну бGом™ре, по м0рю носи1мую си1лою свhше, возопи1ша 
бlгодaтнэй:  
Рaдуйсz, купино2, законопол0жникомъ предзри1маz:  
Рaдуйсz, ст0лпе џгненный, наставлszй сyщіz во тьмЁ.  
Рaдуйсz, лёствице, досzзaющаz до нб7съ, є4юже сни1де бGъ:  
Рaдуйсz, м0сте, преводsй сyщихъ t земли2 на нб7о.  
Рaдуйсz, зарE тaинственнагw днE:  
Рaдуйсz, ѕвэздо2, kвлsющаz сlнце.  
Рaдуйсz, свётъ неизречeнный роди1вшаz:  
Рaдуйсz, є4же кaкw ни є3ди1наго же научи1вшаz.  
Рaдуйсz, њблечeннаz въ сlнце, сіsющаz бlгодaтію и3 слaвою всeй вселeннэй:  
Рaдуйсz, м0лніе, дyши просвэщaющаz и3 вёрныхъ смhслы њзарsющаz.  
Рaдуйсz, свётлосте, во тьмЁ свэтsщаz:  
Рaдуйсz, ћкw многосвётлое возсіzвaеши просвэщeніе. 
Рaдуйсz, бlгaz вратaрницэ, двє1ри р†йскіz вBрнымъ tверзaющаz. 

Кондaкъ є7. 
 БGотeчную їкHну свою2 дaти хотS јверстэй nби1тели, реклA є3си2, бGом™и, прпdбному 
гавріи1лу: и3ди2 съ ли1комъ и4нокwвъ къ брeгу м0рz, сни1ди въ пучи1ну и3 пріими2 їкHну 
мою2. џнъ же, вёрою и3 люб0вію њкрилsемь, по водЁ Єки по сyху ходS, пріsтъ  
ю5 во њб8sтіz сво•, и3 дости1гши сокр0вища, и3ны6мъ недостижи1магw, въ достоsніе 



и4нокwвъ р0да своегw2 јверскагw, веселsсz поsше: Ґллилyіа. 
Јкосъ є7. 

Ви1дэша и4ноцы јверстіи мн0гажды їкHну бGом™ре и3з8 хрaма въ верхY врaтъ 
монастhрскихъ, на стёну грaда незри1мою си1лою и3знесeнную, ўжасaхусz  
и3 стоsху, зовyще къ нeй таковaz:  
Рaдуйсz, с™yю їкHну дaти нaмъ и3зв0лившаz:  
Рaдуйсz, покр0въ є3S бhти нaмъ њбэщaвшаz.  
Рaдуйсz, люб0вь твою2 къ nби1тели нaшей показaвшаz:  
Рaдуйсz, бlг0е њ нeй промышлeніе kви1вшаz.  
Рaдуйсz, п0мощь нaша въ чуждeй странЁ:  
Рaдуйсz, въ стрaнствіи нaшемъ ўтэшeніе.  
Рaдуйсz, б9іе къ нaмъ бlговолeніе:  
Рaдуйсz, нaше къ бGу дерзновeніе.  
Рaдуйсz, слeзъ нaшихъ и3збавлeніе:  
Рaдуйсz, си1рыхъ нaсъ защи1тнице.  
Рaдуйсz, њграждeніе нaше:  
Рaдуйсz, є3ди1на рaдосте нaша. 
Рaдуйсz, бlгaz вратaрнице, двє1ри р†йскіz вBрнымъ tверзaющаz. 

Кондaкъ ѕ7. 
 Проповёдника творsщи гавріи1ла вHли своеS, реклA є3си2 къ немY, владhчицэ: не 
пріид0хъ храни1ма бhти t вaсъ, но да бyду Єзъ храни1тельница в†ша не т0кмw въ 
настоsщемъ, но и3 въ бyдущемъ вёцэ. сE даю2 вaмъ знaменіе: д0ндеже зри1те въ 
монастырЁ їкHну мою2, не њскудёетъ вaмъ бlгодaть сн7а моегw2 и3 млcть, да вопію1тъ 
є3мY вси2: Ґллилyіа. 

Јкосъ ѕ7. 
 ВозсіS рaдость вeліz слhшавшымъ тво•, бGомaти, њбэтов†ніz, и3 тебЁ, нбcнэй 
вратaрницэ, хрaмъ на вратёхъ nби1тели съ весeліемъ и4ноцы воздвиг0ша и3 
возопи1ша тaкw:  
Рaдуйсz, храни1тельнице нaша въ настоsщемъ вёцэ:  



Рaдуйсz, предстaтельницэ нaша въ бyдущемъ.  
Рaдуйсz, стрaху б9ію нaсъ научaющаz:  
Рaдуйсz, на пyть добродётели наставлsющаz.  
Рaдуйсz, дерзновeніе нaше и3 надeждо:  
Рaдуйсz, ўповaніе нaше и3 покр0въ.  
Рaдуйсz, благоутр0біе сн7а своегw2 къ нaмъ преклони1вшаz:  
Рaдуйсz, бlгодaть є3гw2 неwскyднw пребывaти съ нaми возвэщaющаz.  
Рaдуйсz, с™yю їкHну зал0гомъ млcти дaвшаz:  
Рaдуйсz, дaръ чудодёйствіz є4й даровaвшаz.  
Рaдуйсz, прил0гъ всsкагw ѕлA t nби1тели tражaющаz:  
Рaдуйсz, всемY бlг0му вх0дъ tверзaющаz. 
Рaдуйсz, бlгaz вратaрнице, двє1ри р†йскіz вBрнымъ tверзaющаz. 

Кондaкъ з7. 
 Хотsщу и3ногдA ѕлочести1вому ґми1рэ nби1тель јверскую разори1ти и3 стaдо и4ноковъ 
тaмw собрaнное разсёzти, ск0рw познA крёпкое nби1тели заступлeніе t бGом™ре, 
ўви1дэвъ корабли2 сво• въ пучи1нэ м0рz погрsзшыz и3 рaтники и3зги1бшыz.  
и3 пришeдъ со смирeніемъ, сребро2 и3 злaто въ nби1тель даsше, мlтвы просS. и4ноцы 
же, ви1дэвше сі•, возопи1ша къ бGу: Ґллилyіа. 

Јкосъ з7. 
НHвыz и5 безчи1слєнныz чудесA показA бGом™рь, въ nби1тели њскудeніе вінA, муки2 
и3 є3лez восполнsющи, бэснyющыz и3сцэлsz, хрwмhмъ дaруz хождeніе, слепы6мъ 
прозрёніе и3 всsкъ недyгъ врачyz, да, ви1дzще чудесA сі•, воспэвaютъ тебЁ:  
Рaдуйсz, взбрaннаz воев0до, враги2 побэждaющаz:  
Рaдуйсz, ск0раz на п0мощь призывaющимъ тS.  
Рaдуйсz, не презирaющаz молeніz нaшегw:  
Рaдуйсz, њбэщaніz своегw2 не tступaющаz.  
Рaдуйсz, ск0рбь nби1тели въ рaдость претворsющаz:  
Рaдуйсz, њскудёніе nби1тели восполнsющаz.  
Рaдуйсz, слэпhхъ прозрёніе:  



Рaдуйсz, хромhхъ хождeніе.  
Рaдуйсz, всёхъ немощнhхъ цэли1тельнице:  
Рaдуйсz, всёхъ ск0рбныхъ ўтёшительнице.  
Рaдуйсz, ћкw не престаeши промышлsющи и3 сп7сaющи нaсъ:  
Рaдуйсz, ћкw t толи1кихъ бёдъ и3збавлsеши нaсъ. 
Рaдуйсz, бlгaz вратaрнице, двє1ри р†йскіz вBрнымъ tверзaющаz. 

Кондaкъ }. 
 Стрaннw покрывaемую t їкHны бGом™ре nби1тель јверскую слhшавъ патріaрхъ 
нjкwнъ, вожделЁ и3 рwссjйстэй странЁ благодaти є3S стzжaти причaстіе: сегw2 рaди 
создaвъ nби1тель въ чeсть слaвнагw w4браза, со тщaніемъ и3спроси2 и3з8wбражeніе 
чудотв0рнагw w4браза бGом™ре, да, покр0вомъ є3S защищaеми, вопію1тъ бGу: 
Ґллилyіа. 

Јкосъ }. 
Вс• сyщи въ вhшнихъ, но и3 ни1жнихъ не tступaz, бlгоизв0лила є3си2, бGом™и, 
ћкоже дрeвле ґнтHнію даровaсz благословeніе горы2 ґfHнскіz на ўтверждeніе 
nби1тели печeрскіz, даровaти и3 н0вой nби1тели въ странЁ рwссjйстэй свою2 блгdть, 
є4юже бlгослови1ла є3си2 ґfHнъ, въ под0біи чcтнaгw w4браза твоегw2: тёмже взывaемъ 
ти2:  
Рaдуйсz, страны2 рwссjйскіz покр0ве, ши1ршій nблакA:  
Рaдуйсz, правослaвныz вёры въ нeй њграждeніе и3 ўтверждeніе.  
Рaдуйсz, правослaвныz цRкве непоколеби1мый ст0лпе:  
Рaдуйсz, є3ресeй и3 раск0лwвъ њбличeніе.  
Рaдуйсz, свётлыми лучaми чудотв0рныхъ їкHнъ всю2 странY њзарsющаz:  
Рaдуйсz, дaры и3сцэлeній и3 млcтей t ни1хъ и3сточaющаz.  
Рaдуйсz, врагHвъ ўстрашeніе:  
Рaдуйсz, с™и1телей весeліе.  
Рaдуйсz, їерeєвъ похвало2:  
Рaдуйсz, и4ноковъ настaвницэ.  
Рaдуйсz, всегw2 р0да нaшегw сп7сeніе. 



Рaдуйсz, благaz вратaрнице, двє1ри р†йскіz вBрнымъ tверзaющаz. 
Кондaкъ f7. 

 Всsко тщaніе и3мyще њ написaніи чcтнaгw w4браза млcтивыz вратaрницы, с0нмъ 
п0стникwвъ јверскихъ молє1бныz пBніz совершaетъ, вод0ю t чyдныz їкHны 
њмывaетъ дскY, на нeйже и4мать и3з8wбрази1тисz чcтнhй w4бразъ, и3 прпdбнаго 
їамвли1ха њсвzщaетъ, и4же подвизaвсz въ постЁ, мlтвэ и3 бдёніи со всeю брaтіею, 
списA вaпы, с™0ю вод0ю и3 мощaми њсщ7eнными чcтн0е и3з8wбражeніе бGом™ре, вhну 
молsсz и3 вопіS бGу: Ґллилyіа. 

Јкосъ f7. 
 Вит‡z многовэщ†нныz, ћкw ры6бы безгл†сныz, ви1димъ њ тебЁ, бцdе: недоумёютъ 
бо, кaкw по дост0инству похвали1ти вс• чудесA тво•, kвлє1ннаz р0ду нaшему t 
с™hz твоеS їкHны: є3щE бо на пути2 въ рwссjйскую странY сіS чудодёйствоваше,  
бlгочести1вому манyилу повелэвaz вhкупъ дaти невBрнымъ, возбранsющимъ 
шeствіе с™hz їкHны въ странY рyсскую, и3 сугyбw є3мY п0слэжде tдaвши. мы2 же, 
дивsщесz, вёрнw вопіeмъ ти2:  
Рaдуйсz, и3ст0чниче чудeсъ неизчерпaемый:  
Рaдуйсz, всsкіz млcти подaтельнице.  
Рaдуйсz, всегдA тeплаz њ нaсъ ходaтаице къ бGу:  
Рaдуйсz, промышлeніz є3гw2 њ нaсъ сокр0вище.  
Рaдуйсz, сyщимъ въ бэдaхъ прибёжище:  
Рaдуйсz, скорбsщихъ ўтэшeніе.  
Рaдуйсz, больнhхъ и3сцэлeніе:  
Рaдуйсz, немощнhхъ ўкрэплeніе.  
Рaдуйсz, вдHвъ заступлeніе:  
Рaдуйсz, сир0тствующихъ млcрдаz м™и.  
Рaдуйсz, заблуждaющихъ на пyть и4стины њбращeніе:  
Рaдуйсz, грёшникwвъ къ покаsнію воззвaніе. 
Рaдуйсz, благaz вратaрнице, двє1ри р†йскіz вBрнымъ tверзaющаz.  

Кондaкъ ‣. 



 Спасти2 хотS мнHгіz лю1ди t бёдъ и3 скорбeй, и3сточaеши, бGом™и, неwскyдный 
и3ст0чникъ млcти t своеS їкHны р0ду нaшему: сe бо и3 въ ст0льномъ грaдэ москвЁ 
бlгaz вратaрница, kвлsешисz всBмъ поклонsющымсz тебЁ, ск0рое вспоможeніе 
подавaz, и3 въ н0вой nби1тели јверстэй бlгодaти струи6 t їкHны твоеS и3спущaеши, 
и3 во и3нhхъ градёхъ, nби1телехъ и3 вeсехъ чтyщымъ тS полeзное прошeніе 
и3сполнsющи. Тёмже, прославлsz бGа, дaвшаго нaмъ бlгодaть таковyю, вопіeмъ 
є3мY: Ґллилyіа. 

Јкосъ ‣. 
 СтэнA є3си2 и4ноческому чи1ну, бцdе, и3 всBмъ, къ тебЁ прибэгaющымъ: и4бо нб7сE и3 
земли2 творeцъ всeльсz въ дёвственной ўтр0бэ твоeй, научи2 всёхъ чистоты2 и3 
цэломyдріz ревни1телей возглашaти тебЁ:  
Рaдуйсz, дёвства сосyде и3збрaнный:  
Рaдуйсz, чистёйшій w4бразе цэломyдріz.  
Рaдуйсz, черт0же безсёменнагw ўневёщеніz:  
Рaдуйсz, невёсто неневёстнаz.  
Рaдуйсz, сёzтелz чистоты2 р0ждшаz:  
Рaдуйсz, вёрныхъ гDви сочетaвшаz.  
Рaдуйсz, въ бyри и3скушeній ск0раz пом0щнице:  
Рaдуйсz, прил0ги врагA tражaющаz.  
Рaдуйсz, мглY душеврeдныхъ страстeй tгонsющаz:  
Рaдуйсz, п0мыслы њчищaющаz.  
Рaдуйсz, земны6z сл†сти презирaти научaющаz:  
Рaдуйсz, къ г0рнему ўмы2 и3 сердцA направлsющаz. 
Рaдуйсz, благaz вратaрнице, двє1ри р†йскіz вBрнымъ tверзaющаz. 

Кондaкъ №i. 
 Пёніе всsкое побэждaетсz, спрострeтисz тщaщеесz ко мн0жеству мн0гихъ 
щедр0тъ твои1хъ: равночи1слєнныz бо пескA пBсни Єще прин0симъ ти2, вLчцэ нaша 
бцdе, ничт0же совершaемъ дост0йно, ±же подавaеши нaмъ, њ тебЁ вопію1щымъ:  
Ґллилyіа. 



Јкосъ №i. 
 Свэтопріeмную свэщY, сyщимъ во тьмЁ бёдъ ћвльшуюсz, зри1мъ с™yю їкHну 
бGом™ре: невещeственный бо џгнь благодaти пріeмлющи, лучaми чудeсъ всёхъ 
њзарsетъ, научaющи си1це взывaти бlгословeннэй:  
Рaдуйсz, во всsкихъ нyждахъ ск0рое вспоможeніе:  
Рaдуйсz, въ печaлехъ бhстрое ўслhшаніе.  
Рaдуйсz, t nгнS, мечA и3 нашeствіz и3ноплемeнныхъ нaсъ и3збавлsющаz:  
Рaдуйсz, t глaда и3 напрaсныz смeрти нaсъ свобождaющаz.  
Рaдуйсz, t ћзвы и3 всегуби1тельства смeртнагw нaсъ соблюдaющаz:  
Рaдуйсz, бёдствующымъ въ пути2, на сyшэ  
и3 на водaхъ внезaпное вспоможeніе.  
Рaдуйсz, ћзвъ душeвныхъ и3 тэлeсныхъ врачевaніе:  
Рaдуйсz, њстaвленныхъ врачaми въ свои2 рyки пріeмлющаz.  
Рaдуйсz, милосeрдаz ўтёшительницэ всёхъ скорбsщихъ и3 њбременeнныхъ:  
Рaдуйсz, не tвергaющаz всёхъ презрённыхъ и3 tвeрженныхъ.  
Рaдуйсz, сaмыхъ tчazнныхъ и3з8 р0ва поги1бели и3схищaющаz:  
Ррaдуйсz, и3 менE, њбнажeннагw д0брыхъ дёлъ, не њставлsющаz свои1мъ 
покр0вомъ и3 заступлeніемъ. 
Рaдуйсz, благaz вратaрнице, двє1ри р†йскіz вBрнымъ tверзaющаz. 

Кондaкъ в7i. 
 Бlгодaть дaти восхотёвъ долгHвъ дрeвнихъ, всёхъ долгHвъ рэши1тель 
человёкwмъ, пріи1де соб0ю ко tшeдшымъ тогw2 благодaти, и3 раздрaвъ  
рукописaніе, даровA нaмъ крёпкое бGобlгодaтныz ходaтайство, да вопіeмъ вси2 
моли1твами є3S: Ґллилyіа. 

Јкосъ в7i. 
 Пою1ще тво• чудесA, kвлsємаz нaмъ въ жи1зни сeй, хвaлимъ тS, бцdе, ћкw млcти 
и3ст0чникъ неисчерпaемый. но, припaдаz къ тебЁ пред8 чудотв0рною їкHною твоeю, 
м0лимъ тS смирeннw, бyди нaмъ покр0въ и3 защищeніе и3 въ дeнь кончи1ны нaшеz, 
и3 є3гдA и4мамы предстaти на сyдъ стрaшному пrт0лу сн7а твоегw2, да вопіeмъ ти2:  



Рaдуйсz, во слaвэ присэдsщаz пrт0лу сн7а твоегw2, и3 тaмw нaсъ воспоминaющаz:  
Рaдуйсz, съ сн7омъ твои1мъ и3 бGомъ вёчнw цrтвующаz, и3 њ нaсъ ходaтайствующаz.  
Рaдуйсz, ўповaющымъ на тS конeцъ животA непостhденъ дaрующаz:  
Рaдуйсz, безболёзненную и3 ми1рную кончи1ну ўстроsющаz.  
Рaдуйсz, мытaрствъ г0рькихъ и3збавлeніе:  
Рaдуйсz, t влaсти кнsзz воздyшнагw њсвобождeніе.  
Рaдуйсz, грэхHвъ нaшихъ непоминовeніе:  
Рaдуйсz, по гDэ ўповaніе нaмъ бlжeнныz жи1зни.  
Рaдуйсz, ўповaющымъ на тS, њдеснyю сн7а твоегw2 стоsніе ўстроsющаz:  
Рaдуйсz, бlжeннагw глaса џнагw, нбcнагw цrтвіz наслёдіе њбэщaющагw, слhшати 
сподоблsющаz.  
Рaдуйсz, бlгaz м™и, всёхъ чтyщихъ тS жи1ти съ соб0ю вселsющаz:  
Рaдуйсz, крёпкаz надeждо вёчнагw сп7сeніz всBмъ хrтіaнwмъ. 
Рaдуйсz, бlгaz вратaрнице, двє1ри р†йскіz вBрнымъ tверзaющаz. 

Кондaкъ Gi. 
 Њ всепётаz м™и, прес™az гпcжE дв7о бцdе! при1зри на нaсъ, приносsщихъ смирeннw 
со слезaми м†лыz сі• моли6твы пред8 пречcтымъ твои1мъ w4бразомъ  
и3 всE ўповaніе и3 надeжду возложи1вшихъ на тS, и3 и3збaви нaсъ всёхъ бёдъ и3 
напaстей въ животЁ сeмъ и3 бyдущіz и3зми2 мyки, да спасaеміи тоб0ю, вопіeмъ 
вhну: Ґллилyіа. Се1й конда1къ гл7го1летсz три1жды.   

Јкосъ №. 
ЃгGлъ предстaтель п0сланъ бhсть рещи2 бцdэ, є3гдA падE є4й жрeбій ґпcльскагw 
служeніz въ земли2 јверстэй: не разлучaйсz їеrли1ма, жрeбій же, тебЁ пaдшій, 
просвэти1тсz въ послBдніz дни6, ты2 же и4маши потруди1тисz въ земли2, ю4же тебЁ 
бGъ и3зв0литъ. Тёмже рaдуйсz, є4юже є3ђліе бlговэсти1тсz:  
Рaдуйсz, є4юже јдwльскаz прeлесть ўпраздни1тсz.  
Рaдуйсz, є4юже влaсть кнsзz тьмы2 разруши1тсz:  
Рaдуйсz, є4юже цrтво хrт0во ўтверди1тсz.  
Рaдуйсz, пaдшихъ во тьмY їдwлослужeніz къ свёту є3ђліа воззвaніе:  



Рaдуйсz, t рaбства діaволу, въ своб0ду слaвы ч†дъ б9іихъ приведeніе.  
Рaдуйсz, гот0ваz служи1тельнице сн7а своегw2 и5 бGа:  
Рaдуйсz, послушaніемъ преслушaніе є4vы и3сцэлsющаz.  
Рaдуйсz, высото2 добродётелей:  
Рaдуйсz, глубино2 смиренномyдріz.  
Рaдуйсz, є4юже невёрніи познаю1тъ творцA:  
Рaдуйсz, є4юже вёрніи ўсыновлsютсz nц7Y. 
Рaдуйсz, бlгaz вратaрницэ, двє1ри р†йскіz вBрнымъ tверзaющаz. 

Кондaкъ №. 
 Взбрaнной воев0дэ, вLчцэ нaшей бцdэ, похв†льнаz пBніz прин0симъ ти2 раби2 
твои2, ћкw пришeствіемъ чcтнaгw w4браза твоегw2 стzжaвшіи щи1тъ крёпкій, стёну 
неwбори1мую и3 стрaжа неусhпна. тh же, ћкw и3мyщаz держaву непобэди1мую, 
покрhй и3 защити2 нaсъ, вLчцэ, t всёхъ врагHвъ ви1димыхъ и3  
невиди1мыхъ и3 и3збaви t всsкагw вредA, душeвнагw и3 тэлeснагw, да зовeмъ ти2:  
Рaдуйсz, бlгaz вратaрницэ, двє1ри р†йскіz вBрнымъ tверзaющаz. 

Моли1тва ко прес™ёй бцdе. 
 Њ прес™az дв7о, м™и гDа, цRи1цэ нб7сE и3 земли2! вонми2 многоболёзненному 
воздыхaнію дyшъ нaшихъ, при1зри съ высоты2 с™hz твоеS на нaсъ, съ вёрою и3 
люб0вію покланsющихсz пречcтому w4бразу твоемY. сe бо, грэхми2 погружaеміи и3 
скорбьми2 њбуревaеміи, взирaюще на тв0й w4бразъ ћкw живёй ти2 сyщей съ нaми, 
прин0симъ смирє1ннаz молє1ніz н†ша. не и4мамы бо ни и3нhz п0мощи, ни и3нaгw  
предстaтельства, ни ўтэшeніz, т0кмw тебE, њ м™и всёхъ скорбsщихъ и3 
њбременeнныхъ! помози2 нaмъ, немwщнhмъ, ўтоли2 ск0рбь нaшу, настaви на пyть 
прaвый нaсъ, заблуждaющихъ, ўврачyй и3 спаси2 безнадeжныхъ, дaруй нaмъ пр0чее 
врeмz животA нaшего въ ми1рэ и3 тишинЁ проводи1ти, подaждь хrтіaнскую кончи1ну 
и3 на стрaшнэмъ судЁ сн7а твоегw2 kви1сz нaмъ млcрдаz застyпница,  
да всегдA поeмъ, величaемъ и3 слaвимъ тS, ћкw бlгyю застyпницу р0да хrтіaнскагw,  
со всёми ўгоди1вшими бGу. Ґми1нь.  


